SI T’À DJOI D’ÉZERTCHITATE COUN IN PO EUD TOUT

Can qu’a mior in egouista mai gnune lacrime ou soun an vista.

Si matìn a-y-ô (i)na sépoulturra, i ‘m trovou an piasi, i-chamou: “Qui ca-y-ò mort?”. “A-y- ô mort lou tal, paroi è paroi, ou n’ô ambarounà eud so é eud roba, zlou djust e gnon. Basta d’ambarounà ou-y-ére talmon égouista cou-y-ére mal viù da touìti”.

Eul tchoque ou sounou, a tarde gnon qu’a ruve lou proiva é zli dla Coumpagnì (anleura la Coumpagnì a-y-avè trônta é pasa sotchou é a-y-alave a toutte eul sépoulturre). Lou proiva ou réchite soue préguiére, ou lou bénédoi, li pourtantìn ou lou tchardjou su eud couorsa é viò lèst lèst.

A-y-avè forse doua douzoine eud djon, s’ou-y-érou, da dré. Gnune fumèle ou tacou lou rouzari, dj’alèn touìti coumme in troup eud fèye. Dré dla bara, aou post dou rouzari, as sinté in rounzìa eud parole: as capisé cou stazoùn lezanda la vitta aou dizounèst cou-y-alave vèrs l’ultima dimora.
Un da cant a moi ou dì: “Gouèrna s’it ‘na vè un pieurà, propi gnon!”. In aoutou ou dì cazi fort, sènsa poi d’oiste sintù, pénsou propi cou voulise falou sintì co a-y-aouti: “Can qu’a mior in égouista mai gnune lacrime ou soun an vista”.

1) Marca touìti ill’articoul  dla couinta, poi  butta aou féminil sli cou soun aou masquil é  sli cou soun aou masquil butli aou féminil.

2) Marca toutte eul prépouzisioun dla couinta.

3) Marca coun lou rous eul prèpouzisioùn sémplìtché é coun lou vort eul prépouzisioùn articoulaye.

4) Marca coun lou rous lou vèrb oiste, coun lou biò lou vèrb avoi.

5) Marca coun lou vort li vèrb aou prézènt é coun lou djaoun li vèrb aou pasà.

6) Butta aou pasà li vèrb cou soun aou prézènt ant la couinta 

7) Butta aou prézènt li vèrb cou soun aou pasà ant la couinta 

8) Marca coun lou rous li noum aou féminil é coun lo biò li noum aou masquil

9) Marca coun lou vort li noum cou soun aou masquil a nosta moda mèntre ou soun aou féminil an italiòn

10) Marca coun lou noir li noum cou soun aou féminil a nosta moda mèntre ou soun aou masquil an italiòn

11) Marca coun lou tchèlèst touìti li noum cou soun aou singoular é coun lou maròn touìti sli cou soun aou ploural

12) Butta touìti li noum cou soun aou singoular aou ploural é touìti sli cou soun aou ploural aou singoular.

13) Marca coun lou rous ill’adjétìou aou féminil é coun lo bio sli cou soun aou masquil

14) Marca coun lou tchèlèst touìti li noum cou soun aou singoular é coun  lou maròn touìti sli cou soun aou ploural

15) Butta touìti ill’adjétìou cou soun aou singoular aou ploural é touìti sli cou soun aou ploural aou singoular

